
	1. 
	ՀՀ ֆինանսների նախարարություն 27.05.2016թ. թիվ  01/11-1/15195-16  գրություն
	Դիտողություններ և առաջարկություններ չկան:
	Ընդունվել է ի գիտություն:

	2. 
	ՀՀ աշխատանքի և սոցիալական հարցերի նախարարություն 07.06.2016թ. թիվ  ԱՊ/ԹԱ-3-1/4929-16 գրություն


	Առաջարկվում է նախագծով հաստատվող կարգում սահմանել դրույթ, համաձայն որի՝ նշված կարգը կտարածվի միայն այն դեպքերի վրա, երբ օտարերկրացի ավագ և միջին բուժաշխատողներն իրենց երկրի գործատուի կողմից գործուղման հիման վրա Հայաստանի Հանրապետությունում կիրականացնեն մասնագիտական կարճաժամկետ գործունեություն:

	Չի ընդունվել, հաշվի առնելով այն հանգամանքը, որ Նախագծով կարգավորվում են այն դեպքերը, երբ օտարերկրացի հմուտ և փորձառու բուժաշխատողները որոշակի կարճ ժամանակահատվածով ՀՀ-ում գործող կազմակերպությունների նախաձեռնությամբ կամ հրավերով ժամանում են Հայաստամի Համրապետություն, ընդ որում, ՀՀ-ում գործող կազմակերպությունները կարող են իրենց նախաձեռնության մասին հայտնել կամ հրավերը ուղարկել ոչ միայն օտարերկրացի բուժաշխատողի գործատուին, որի դեպքում օտարերկրացի բուժաշխատողը կարող է ՀՀ ժամանել գործուղման հիման վրա, այլև անմիջապես օտարերկրացի բուժաշխատողին, որի դեպքում վերջինս կժամանի իր ցանկությամբ: Ուստի սույն առաջակը ընդունելու դեպքում օրենսդրական կարգավորման շրջանակներից դուրս կմնան այն դեպքերը, երբ օտարերկրացի բուժաշխատողները իրենց ցանկությամբ ժամանում են ՀՀ՝ բժշկական օգնության և սպասարկում իրականացնելու:  

	3. 
	ՀՀ արտաքին գործերի նախարարություն 22.07.2016թ.      թիվ  1111/23696-16 գրություն
	1. Նախագծի 1-ին կետով հաստատվող կարգի (այսուհետ` Կարգ) 3-րդ կետում «կամ առանց մուտքի վիզայի սահմանված 180-օրյա ժամկետը» բառերը «կամ առանց մուտքի վիզայի օրենքով կամ Հայաստանի Հանրապետության միջազգային պայմանագրերով սահմանված ժամկետը» բառերով փոխարինելու առաջարկը պայմանավորված է «Օտարերկրացիների մասին» ՀՀ օրենքի (այսուհետ` Օրենք) 7-րդ հոդվածի 1-ին մասով, որի համաձայն այն պետությունների քաղաքացիները, որոնց համար սահմանված է Հայաստանի Հանրապետություն ժամանելու առանց մուտքի վիզայի ռեժիմ, Հայաստանի Հանրապետության տարածքում կարող են մնալ առավելագույնը 180 օր ժամկետով՝ մեկ տարվա ընթացքում, եթե Հայաստանի Հանրապետության միջազգային պայմանագրերով այլ ժամկետ սահմանված չէ:

Այսպես, ՀՀ տարածքում առանց մուտքի վիզայի գտնվելու ժամկետը կարող է լինել ինչպես 180 օր, որը նախատեսված է Օրենքով, այնպես էլ միջազգային պայմանագրով սահմանված այլ ժամկետ, հետևաբար «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածի 6-րդ մասի և Օրենքի միջև ևս առկա է հակասություն:
2.  Կարգի 6-րդ կետի 4-րդ ենթակետը «որակավորման փաստաթղթերը», 5-րդ ենթակետը «(թույլտվությունը)» և 6-րդ ենթակետը «տեղեկանքը» բառերից հետո «ապոստիլով կամ հյուպատոսական վավերացմամբ` բացառությամբ Հայաստանի Հանրապետության միջազգային պայմանագրերով սահմանված դեպքերի» բառերով լրացնելու առաջարկը ևս բխում է ՀՀ օրենսդրության պահանջներից, քանի որ օտարերկրյա իրավասու մարմինների կողմից կազմված փաստաթղթերը ՀՀ տարածքում ճանաչվում են միայն ապոստիլով կամ հյուպատոսական վավերացմամբ` բացառությամբ Հայաստանի Հանրապետության միջազգային պայմանագրերով սահմանված դեպքերի:
	1. Ընդունվել է: Կատարվել է համապատասխան փոփոխություն: 

2. Չի ընդունվել: Հաշվի առնելով այն հանգամանքը, որ արտասահմանից ժամանած օտարերկրացի բուժաշխատողները հմուտ, փորձառու և մեծ ճանաչում ունեցող անձինք են, ովքեր ժամանում են ՀՀ-ում չկիրառվող կամ հազվադեպ կիրառվող մեթոդներով ուղեկցվող բժշկական օգնություն և սպասարկում իրականացնելու համար, կարծում ենք, որ նպատակահարմար չէ նրանց համար խոչընդոտներ ստեղծել և նրանց ծանրաբեռնել Կարգով սահմանված փաստաթղթերը ապոստիլով կամ հյուպատոսական վավերացմամբ  ներկայացնելու պահանջով:

	4. 
	ՀՀ կրթության և գիտության նախարարություն 02.06.2016թ. թիվ 01/26/6150-16 գրություն:
	Դիտողություններ և առաջարկություններ չկան:
	Ընդունվել է ի գիտություն:

	5. 
	ՀՀ արդարադատության նախարարություն 07.07.2016թ. թիվ 02/14/8545-16 գրություն
	Դիտողություններ և առաջարկություններ չկան:
	Ընդունվել է ի գիտություն:

	6. 
	ՀՀ ԿԱ պետական եկամուտների կոմիտե
	Դիտողություններ և առաջարկություններ չկան:
	Ընդունվել է ի գիտություն:

	7. 
	ՀՀ կառավարության աշխատակազմի իրավաբանական վարչության 23.08.2016թ. թիվ  02/14.7/12268-16
եզրակացություն
	1.  Նախագծի հավելվածի 1-ին և 2-րդ կետերից անհրաժեշտ է հանել <<ավագ և միջին>> բառերը՝ քանի որ ՀՀ Սահմանադրության 6-րդ հոդվածի համաձայն ենթաօրենսդրական նորմատիվ իրավական ակտը ընդունվում է օրենքի իրավական որոշակիության սկզբունքին համապատասխանող լիազորող նորմի հիման վրա և այդ նորմով ուրվագծված շրջանակներով է որոշվում դրա կարգավորման առարկան: Տվյալ դեպքում «Բնակչության բժշկական օգնության և սպասարկման մասին» Հայաստանի Հանրապետության օրենքի 19.1-րդ հոդվածի 6-րդ մասը չի տարանջատում ավագ կամ միջին բուժաշխատողներին այլ բուժաշխատողներից:
2. Նախագծի Հավելվածի 2-րդ կետն առաջարկում ենք հանել, քանի որ այն չի հանդիսանում նախագծի կարգավորման առարկայի մաս, իսկ դրանում նշված ՀՀ կառավարության որոշման գործողությունը ՀՀ կառավարության 2016 թվականի օգոստոսի 11-ի նիստում ընդունված որոշմամբ ենթակա է կասեցման:
3. Նախագծի Հավելվածի 5-րդ կետից անհրաժեշտ է հանել <<աշխատանքային>> բառը՝ հիմք ընդունելով <<Վարչարարության հիմունքների և վարչական վարույթի մասին>> ՀՀ օրենքի 46-րդ հոդվածը: Նույն օրենքի դրույթից ելնելով անհրաժեշտ է հանել հավելվածի 11-րդ կետի վերջին նախադասությունը:
4. Նախագծի Հավելվածի 7-րդ կետի 4-րդ ենթակետում անհրաժեշտ է հստակեցնել, թե ինչ կարգով է տրվում եզրակացությունը՝ ելնելով ՀՀ Սահմանադրության 79-րդ հոդվածի պահանջներից:
5. Նախագծի Հավելվածի 12-րդ կետի 1-ին և 5-րդ ենթակետերը մասամբ համընկնում են՝ առաջարկում ենք միացնել դրանք: 

6. Նախագծի Հավելվածի 15-րդ կետում <<կամ>> բառից առաջ անհրաժեշտ է լրացնել <<վարչական>> բառը՝ <<Վարչարարության և վարչական վարույթի մասին>> ՀՀ օրենքի 70-րդ հոդվածին համապատասխան: 

7. Նախագծի Հավելվածի 19-րդ կետում առաջարկում ենք սահմանել, որ թույլտվությունն երկարաձգվելուց հետո որոշակի ժամկետում ուղարկվում է կազմակերպությանը:
8. Նախագծի Հավելվածի 21-րդ կետն անհրաժեշտ է հանել, քանի որ լիցենզիայի կասեցման հիմքերը սահմանվում են <<Լիցենզավորման մասին>> ՀՀ օրենքով:
	1. Նախագծի Հավելվածի 1-ին կետում նշվել են միայն ավագ և միջին բուժաշխատողները, նկատի ունենալով այն հանգամանքը, որ «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածով ավագ, միջին  բուժաշխատողներից բացի սահմանվում է նաև կրտսեր բուժաշխատողը, որը առողջապահության բնագավառում ոչ մասնագիտական` օժանդակող գործունեություն իրականացնող ֆիզիկական անձ է: Նկատի ունենալով այն հանգամանքը, որ «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածի 6-րդ մասով սահմանվում է օտարերկրացի բուժաշխատողների մասնագիտական կարճաժամկետ գործունեության թույլտվության տրամադրման կարգի մասին, ուստի նշված հոդվածի հիման վրա մշակված Նախագծում նպատակահարմար ենք գտնում ուղղակիորեն սահմանել, որ նշված Նախագծով կարգավորվող դրույթները տարածվում են ավագ և միջին բուժաշխատողների նկատմամբ՝ տարընթերցումներից խուսափելու համար:   
2. Ընդունվել է: Կատարվել է համապատասխան փոփոխությունը: 
3.  Ընդունվել է: Կատարվել է համապատասխան փոփոխությունը:

4.  Հայաստանի Հանրապետության օրենսդրությամբ սահմանված կարգով միջին մասնագիտական կամ բժշկական բարձրագույն և հետբուհական կրթության փաստը հավաստող փաստաթղթերի և մասնագիտական կրթության որակավորման ճանաչման մասին եզրակացությունը տրվում է «Ակադեմիական փոխճանաչման և շարժունության ազգային տեղեկատվական կենտրոն» հիմնադրամի կողմից, մասնավորապես ՀՀ կառավարության   2005 թվականի մարտի 31-ի թիվ  699-Ն որոշման Հավելվածի 17-րդ կետի բ) ենթակետով սահմանվում է, որ Հիմնադրամի նպատակն է օգտագործելով գոյություն ունեցող չափանիշները և ընթացակարգը` շահագրգիռ կողմերին երաշխավորությունների, ըստ անհրաժեշտության` նաև փոխճանաչման մասին եզրակացության տրամադրումը` որակավորումների գնահատման արդյունքների հիման վրա: Եզրակացությունը տրվելու է նշված հիմնադրամի կողմից, իսկ Նախագծում սույն որոշմանը հղում չի կատարվել` որոշման համարի փոփոխության դեպքում հղումը չփոխելու նպատակով: 

5. Ընդունվել է: Նախագծի Հավելվածի 12-րդ կետի 1-ին ենթակետը խմբագրվել է, իսկ 5-րդ ենթակետը հանվել է:

6. Ընդունվել է: Կատարվել է համապատասխան լրացում:

7. Ընդունվել է: Կատարվել է համապատասխան լրացում:
8.  Ընդունվել է: Կատարվել է համապատասխան լրացում:

	8. 
	Մշտապես գործող նախարարական սոցիալական կոմիտեի 2016 թվականի սպտեմբերի 15-ի թիվ  N 14.10/[373394]-16 արձանագրության 6-րդ կետ

	1. Լրամշակել որոշման նախագիծը՝ օտարերկրացի բուժաշխա​տողների մասնա​գիտական կարճա- ժամկետ գործունեության թույլտվության ժամկետի մասով՝ նկատի ունենալով հետևյալը`

ա. երկարաժամկետ գործունեության համար թույլտվություն առհասարակ չի պահանջվում,

բ. ժամկետի երկարաձգման համար ավելորդ փաստաթղթեր չպահանջելու նպատակով որոշակի պայմաններ սահմանել միայն պատշաճ մասնագիտական գործունեության տեղեկանքի թարմացման վերաբերյալ:
	1. Նախագծի Հավելվածի 4-րդ կետը լրամշակվել է: Սահմանվել է, որ թույլտվությունը տրվում է Հայաստանի Հանրապետությունում գտնվելու համար մուտքի վիզայով սահմանված ժամկետով կամ առանց մուտքի վիզայի օրենքով կամ Հայաստանի Հանրապետության միջազգային պայմանագրերով սահմանված ժամկետով:
Հարկ է նշել, որ օրենքը տարանջատում է օտարերկրացի բուժաշխատողների կարճաժամկետ և երկարաժամկետ գործունեության դեպքերը, որոնց իրականացման թույլտվության համար նախատեսվում են տարբեր ընթացակարգեր:

Կարճաժամկետ գործունեության թույլտվության ընթացակարգը սահմանվել է Նախագծով, իսկ    բուժաշխատողների երկարաժամկետ գործունեությունը կարգավորվում է «Լիցենզավորման մասին» ՀՀ օրենքով և ՀՀ կառավարության «Հայաստանի Հանրապետությունում դեղերի արտադրության, դեղատնային գործունեության, կազմակերպությունների կամ անհատ ձեռնարկատերերի կողմից բժշկական օգնության և սպասարկման, իրականացման լիցենզավորման կարգերը և նշված գործունեությունների իրականացման լիցենզիայի ձևերը հաստատելու մասին» 2002 թվականի հունիսի 29-ի թիվ 867 որոշման 5-րդ հավելվածով սահմանված կարգով:

Մասնավորապես, ՀՀ կառավարության 2002 թվականի հունիսի 29-ի թիվ 867 որոշման 5-րդ հավելվածի 10-րդ կետով սահմանվում է լիցենզիա ստանալու համար անհրաժեշտ փաստաթղթերի ցանկը, դրանք են՝ լիցենզիա ստանալու մասին հայտը, լիցենզավորման ենթակա գործունեության իրականացման համար նախատեսված տարածքի նկատմամբ հայտատուի սեփականության (օգտագործման) իրավունքի պետական գրանցման վկայականի և իրավասու մարմնի կողմից տրված գործունեության համար նախատեսված տարածքի հատակագծի պատճենները, գործունեության իրականացման վայրում տեղադրված հսկիչ-դրամարկղային մեքենայի գրանցման քարտի պատճենը։ Բացի այդ, «Լիցենզավորման մասին» ՀՀ օրենքի 13-րդ հոդվածի 6-րդ մասի և ՀՀ կառավարության 2002 թվականի հունիսի 29-ի թիվ 867 որոշման 5-րդ հավելվածի 18-րդ կետի համաձայն՝  Լիցենզավորված անձը լիցենզավորված գործունեություն իրականացնելու պահից հինգ աշխատանքային օրվա ընթացքում լիազոր մարմին է ներկայացնում տեղեկատվություն առողջապահության բնագավառում տվյալ գործունեության համար անհրաժեշտ համապատասխան մասնագիտական կրթություն ունեցող մասնագետներով (համապատասխան բարձրագույն մասնագիտական կրթության վկայագրի (դիպլոմ), հետբուհական կրթության վկայականների պատճենները) ապահովվածության մասին` Հայաստանի Հանրապետության կառավարության 2002 թվականի դեկտեմբերի 5-ի N 1936-Ն և (կամ) Հայաստանի Հանրապետության կառավարության 2009 թվականի հոկտեմբերի 29-ի N 1275-Ն որոշումներին համապատասխանության վերաբերյալ, իսկ հետագա փոփոխությունների դեպքում` 3 աշխատանքային օրվա ընթացքում: 

Միաժամանակ երկարաժամկետ գործունեության համար օտարերկրացի բուժաշխատողներից ի լրումն վերը նշված փաստաթղթերի, «Բնակչության բժշկական օգնության և սպասարկման մասին» ՀՀ օրենքի 19.1-րդ հոդվածով պահանջվում են նաև այլ փաստաթղթեր, մասնավորապես՝ նշված հոդվածի  7-րդ մասի համաձայն՝ այլ պետություններում բժշկական կրթություն ստացած անձինք (ներառյալ Հայաստանի Հանրապետության քաղաքացիները և Հայաստանի Հանրապետությունում կացության կարգավիճակ ունեցող օտարերկրացիները) Հայաստանի Հանրապետությունում բժշկական մասնագիտական գործունեություն կարող են իրականացնել Հայաստանի Հանրապետության միջազգային պայմանագրերի հիման վրա բժշկական կրթության փաստը հավաստող փաստաթղթերի փոխադարձ ճանաչման կամ Հայաստանի Հանրապետության օրենսդրությամբ սահմանված կարգով  բժշկական  կրթության փաստը հավաստող փաստաթղթերի ճանաչման և սույն օրենքով սահմանված կարգով մասնագիտական գործունեության և շարունակական մասնագիտական զարգացման հավաստագրերի առկայության դեպքում:
2. Նախագծի 18-րդ կետով սահմանվում է Թույլտվության երկարաձգման հնարավորությունը, ընդ որում նշված դեպքում պահանջվում է միայն ներկայացնել օտարերկրյա իրավասու մարմնի կողմից տրված պատշաճ մասնագիտական գործունեության տեղեկանքը (certificate of good standing):


